
Ac.nr.8026/23

GJYKATA E APELIT E KOSOVES NE PRISHTINE, né kolegjin e pérbéré nga
gjygtarét Enes Mehmeti, kryetar i kolegjit, Naime Ahmeti dhe Besnik Feka , anétar té kolegjit,
né ¢éshtjen juridike-kontestimore té propozuesve té sigurimit M.J.1 dhe M.J.2., nga Lipjani, té
cilét me autorizim i pérfagéson E.A., avokat nga Prishtina, ndaj kundérshtares sé sigurimit B.D.,
, t& cilén me autorizim e pérfagéson N.G., avokat nga Lipjani, pér shkak té propozimit pér
caktimin ¢ masés sé pérkohshme t& sigurimit, duke vendosur sipas ankesés sé propozuesve té
sigurimit e ushtruar kundér Aktvendimit t€ Gjykatés Themelore né Prishtiné Dega Lipjan -
Departamenti i Pérgjithshém, C.nr.2/23, i datés 19.10.2023 , né seancén e kolegjit té mbajtur me
daté 06.02.2024, ka marr keté:

AKTVENDIM

REFUZOHET e pathemelté ankesa e propozuesve té sigurimit M.J.1., dhe M.J.2., nga
Lipjani, ndérsa Aktvendimi i Gjykatés Themelore né Prishtiné - Dega Lipjan C.nr.2/23, i datés
19.10.2023, VERTETOHET.

Arsyetimi

Gjykata e shkallés sé paré, me Aktvendimin e ankimuar ka vendosur si vijon:

I.LREFUZOHET propozimi i propozuesve té sigurimit M.J.1 dhe M.J.2.,, me té cilin kané kérkuar caktimin
e masés sé sigurimit, ashtu gé kundérshtarés sé sigurimit B.D., nga Lipjani t'i ndalohet shitja, ngarkimi i
paluajtshmérisé me ndonjé té drejté tjetér sendore ose ndryshimi i gjendjes ekzistuese faktike né paluajtshmérité,
né njésité kadastrale P- 71409044-00647 né sipérfaqge prej 3478 m2, P-71409044-00648-0 né sipérfaqe prej 2059
m2, P-71409044-00697-0, né sipérfage prej 2160 m? dhe njésia kadastrale P-71409044-00698-1 né sipérfage prej
3706 m2, té regjistruar né certifikatén pronésore nr. 1790/2022, dt. 17.06.2022 ZKK — Lipjan, deri sa gjykata té
sjellé njé vendim tjetér, si e pabazuar.

1. Secila palé i barté shpenzimet e veta procedurale.

Kundér kétij Aktvendimi, brenda afatit ligjor, ka paragitur ankesé i autorizuari i paditésve
duke e atakuar Aktvendimin pér shkak té shkeljeve té dispozitave té procedurés kontestimore
me propozim gé ankesa té aprovohet ndérsa Aktvendimi i atakuar té prishet dhe ¢éshtja té kthehet
né rishqyrtim apo Aktvendimin e atakuar ta ndryshoj dhe té aprovojé si té bazuar masén e
sigurimit té propozuesit.

Gjykata e Apelit, pas vlerésimit te pretendimeve ankimore lidhur me aktvendimin e
atakuar, né mbéshtetje te dispozités se nenit 194, 208 dhe 209 te Ligjit te Procedurés
Kontestimore (LPK), ka gjetur se:

Ankesa éshté e pabazuar.

Nga shkresat e ¢éshtjes rezulton se paditésit kundér té paditurés kané ushtruar padi pér
vértetimin e sé drejtés sé pronésisé mbi paluajtshémriné objekt mase, mbi bazén e té drejtés sé
trashégimisé.

Paditésit pretendojné se pronésiné mbi pjesé té ngastrave objekt mase e kané fituar mbi
bazén e njé marréveshjeje qé ka pasur néna e tyre- paraardhésja e tyre mé tani kétu té paditurén
B.D., pra me motrén e saj, dhe se mbi bazén e asaj marréveshjeje ishin ndaré pjesét e parcelave
objekt mase pér cka edhe i kané shfrytézuar né até ményré e ndérgjyqgésit ndaj dhe pér keté
kérkojné gé té caktohet masa e ndalimit té tjetérsimit té€ pronave objekt mase ose ndryshimi i
gjendjes sé tyre nga ana e té paditurés.

Gjykata e shkallés sé paré me Aktvendimin e atakuar ka refuzuar propozimin e paditéses
pér vendosjen e masés sé sigurimit, si té pabazuar me arsyetimin se propozuesi i sigurimit ka
déshtuar té béjé té besueshme kérkesén pér caktimin e masés sé sigurisé duke mos plotésuar
kushtet ligjore nga neni 297 parg.1 pika (a) dhe (b) e LPK-sé.

Gjykata e Apelit duke e vlerésuar ményrén e vendosjes né kété céshtje juridike
kontestuese nga ana e gjykatés sé shkallés sé paré, gjen se njé pérfundim i tillé éshté i drejté dhe
i ligjshém dhe se Aktvendimi i goditur nuk éshté pérfshiré né shkelje té dispozitave té procedurés
kontestimore nga 182 paragrafi 2, pika b), 9), j), k) dhe m) e LPK-sé dhe e dispozitave té ligjit
material, pér té cilat kjo gjykaté kujdeset zyrtarisht dhe se gjendja e faktike e ¢éshtjes éshté
konstatuar drejté dhe plotésisht.

Gjykata e Apelit ka pranuar né térési si té drejté dhe té ligjshém géndrimin juridik té
gjykatés sé shkallés sé paré pérkitazi me pabazueshmériné e propozimit té propozuesit, duke
gené se rezultati i tillé éshté né korealcion me térésiné e gjendjes sé fakteve dhe provave té
céshtjes nga té cilat nuk mund té arrihet pérfundimi i ploté lidhur me ekzistimin e kushteve
ligjore nga neni 297 parg.1 pika (a) dhe (b) e LPK-sé ndaj dhe pér keté, me té drejté nga gjykata
e faktit, &shté vlerésuar si i ulté probabilitetit pérkitazi me bazueshmériné e propozimit té
paditésit, karshi té drejtave té tyre té pretenduara ndaj té paditurés.

Gjykata e Apelit ka gjetur se paditési né rastin konkret nga gjendja e fakteve dhe provave
me té cilat mbéshtet propozimin e tij, nuk ka arritur té béjé té besueshém fillimisht ekzistimin e
kushteve pér caktimin e e masés sé sigurimit kundrejt kushteve qé konsistojné né té bérit té
besueshém té ekzistimit té sé drejtés subjektive té tij si dhe pretendimin pér ekzistimin e ndonjé

rreziku gé do ta pamundésonte apo véshtirésonte realizimin e vet té drejtés sé paditésve, ndaj
dhe si pasojé e késaj kané rezultuar té pa pérmbushura kushtet ligjore kumulative nga neni 297
parg.l pika (a) dhe (b) e LPK-sé, pér caktimin e masés sé sigurimit, ndaj dhe gjykata e shkallés
sé dyté me zbatim té dispozitave nga neni 194, 208 lidhur me nenin 209 paragrafi 1 pika (b)
e LPK-sé, ka. vendos si ne dispozitiv te kétij Aktvendimi.

GJYKATA E APELIT E KOSOVES NE PRISHTINE
Ac.nr. 8026/23 me daté 06.02.2024

Kryetari i kolegjit-gjyqtari,
Enes Mehmeti,

